
Séð yfir Fagradalsá til Stuðlaár í Reyðarfirði. 
 
 

 
Séð yfir Sléttuá og ármótasvæðið þar sem Fagradalsá og Stuðlaá sameinast. 

Inngangur 
 
Hérlendis lifa þrjár tegundir laxfiska þ.e. lax, urriði og bleikja.  Hver þeirra á sér 

kjörlendi þar sem hún nær að dafna betur en hinar tegundirnar.  Lax er ríkjandi í 

frjósamari vatnakerfum landsins þar sem árnar koma af grónum heiðum eða 

lindarvatnsáhrifa gætir.  Bleikja er á hinn bóginn ríkjandi á hrjóstrugri vatnasviðum 

þar sem hinar tegundirnar finna sér ekki lífsskilyrði. Urriði stendur mitt á milli hinna 

tegundanna hvað kröfur til umhverfisins varðar (Guðni Guðbergsson og Þórólfur 

Antonsson 1996).      

  Bleikja er því ríkjandi fisktegund í ám á hálendum svæðum s.s. Vestfjörðum, 

Tröllaskaga og á Austfjörðum.  Árnar þar eiga upptök sín í fjalllendi þar sem 

snjóbráðar gæti lengi fram eftir sumri.  Þær eru stuttar og ná því lítið að hitna á leið 

sinni til sjávar.  Einnig eru árnar á þessum svæðum næringarsnauðar þar sem 

berggrunnurinn er þéttur og því renna þær sem yfirborðsvatn.  Þar með leysast síður 

upp næringarsölt úr berginu og vatnið verður ófrjósamara. 

   Skordýr, einkum lirfur og púpur, eru yfirleitt í meirihluta meðal botndýra í 

straumvötnum.  Þar eru einkum tvær ættir skordýra, rykmý (Chironomidae) og bitmý 

(Simuliidae), sem eru algengastar.  Oft á tíðum geta þessar ættir verið um eða yfir 

90% allra dýra (macrofauna).  Á Íslandi eru þekktar um 70 tegundir rykmýs og 4 

tegundir bitmýs.  Af þessum 70 tegundum rykmýs eru 15-20 fremur algengar í 

straumvötnum og a.m.k. 2 tegundir bitmýs.  Bitmýslirfurnar er helst að finna á þeim 

svæðum straumvatna þar sem mikið er um lífrænar agnir á reki, eins og við útfall úr 

stöðuvötnum (Gísli Már Gíslason og Vigfús Jóhannsson 1985, Vigfús Jóhannsson 

1988).  Rykmýið finnst hins vegar mun víðar, oft á tíðum eru lirfur þess algerlega 

ríkjandi meðal botndýra t.d. í jökulvötnum eða bergvatnsám (Gísli Már Gíslason o.fl. 

1999, Jón S. Ólafsson o.fl. 2000). 

   Rannsókn sú sem hér fer á eftir, var gerð að tilhlutan Hönnunar h.f. vegna 

umhverfismats sem Reyðarál h.f. er að gera vegna fyrirhugaðrar álvinnslu í 

Reyðarfirði.  Því var sett fram áætlun um ákveðið rannsóknarátak á búsvæðum seiða í 

ánum í Reyðarfirði, þéttleika og aldurssamsetningu seiðanna einnig fæðu og 

fæðuframboði þeirra.   Sú breyting var gerð á áætluninni þegar á staðinn var komið að 

minnka söfnunarátak í Norðurá en auka það í vatnakerfi Slétturár.  Fjöldi sýna var þó 

jafn eða meiri en upphaflega var gert ráð fyrir.  Þetta helgaðist af því að Norðurá var 

minna vatnsfall og Sléttuá að sama skapi meira vatnsfall og flóknara en talið var þegar 

áætlunin var gerð. 

 

Framkvæmd 

Dagana 18. – 21. ágúst var sýnum safnað úr ám í Reyðarfirði.  Fjórum botnsýnum var 

safnað (tafla 1).  Á hverri botnsýnastöð voru teknir 5 steinar,  þeir burstaðir og dýrin 

síuð frá í háfi með 250µ möskva.  Steinarnir voru ljósmyndaðir með stafrænni 

myndavél og mesta hæð þeirra mæld.  Myndgreiniforrit reiknaði síðan út flatarmál 

steinanna.  Einnig voru tekin tvö sparksýni með því að aka fæti í botn árinnar í 30 sek 

og hafa samskonar háf og áður er getið, neðan við sparkstaðinn.  Loks var tekið eitt 

yfirborðssýni með háfnum meðfram bökkum.  

   Úrvinnslu botndýrasýna var skipt í tvennt: 1) frumúrvinnsla (grófgreining) þar sem 

dýr eru flokkuð frá gróðri og seti, dýrin eru talin og greind til hópa (t.d. fylkinga eða 

flokka) 2) fíngreiningar þar sem öll dýr voru greind til tegunda (t.d. skordýr, sum 

krabbadýr og lindýr) eða ætta/ættbálka (t.d. liðormar og áttfætlumaurar). 

  Seiðabúskapur var kannaður á 9 stöðum (tafla 1) í ánum í Reyðarfirði með s.k. 

rafveiðum. Rafveiðibúnaður samanstendur af rafstöð sem gefur frá sér 220 volta 

riðstraum sem breytt er í 300 volta jafnstraumsspennu en búnaðurinn gefur frá sér um 

0,4-0,5 ampera straum.   Motta úr málmi um 20 cm á kant er notuð sem hlutlaus 

katóða sem liggur á botni árinnar.  Anóðan er leidd í málmhring á enda stafs og þegar 

anóðuhringurinn er yfir seiðunum lamast þau og dragast að hringnum og þá eru þau 

háfuð upp jafnóðum.  Virkni hringsins nær u.þ.b. 1 m út frá honum, en dofnar eftir því 

sem fjær dregur (Cowx og Lamarque 1990). 

  Seiðin voru fljót að jafna sig og því voru þau svæfð á meðan þau voru mæld og 

vegin, en af hluta þeirra (alls 22 seiðum) var einnig tekið hreistur og kvarnir til 

aldursákvörðunar.  Stærð svæðanna sem voru veidd var mæld og síðar reiknaður 

fjöldi seiða á hverja 100m2 botnflatar.  Það er gert í öllum ám þar sem seiðamagn er 

kannað til þess að hægt sé að bera þéttleika seiðanna saman á milli áa.  Farin er ein 

yfirferð með rafveiðunum á hverju svæði, sem gefur vísitölu seiðaþéttleika en ekki 

mat á heildarfjölda seiða.  

   Af þeim seiðum sem fórnað var til kvarnatöku, var magainnihald einnig skoðað og 

fyllingu magans gefin einkunn frá 0-5.   Fæðunni var dreift á flöt, hún greind til ætta 

eða ættkvísla og hundraðshluti hverrar fæðugerðar metinn. Hlutfallslegt rúmmál 

hverrar fæðugerðar var reiknað samkvæmt:  

∑(rúmmálshlutdeild fæðugerða x fyllingarstig) / ∑(fyllingarstiga)  (Ingi Rúnar 

Jónsson og Guðni Guðbergsson 1996).  Þar með er tekið tillit til fyllingar maga hjá 

hverjum einstaklingi sem og hlutfallslegs rúmmáls ákveðinnar fæðugerðar miðað við 

aðrar fæðugerðir. 

   Einnig voru tekin sýni af tveimur stærri sjógengnum bleikjum, sem fyrir tilviljun 

stangveiðimaður veiddi rétt fyrir framan nefið á rannsóknarmönnum meðan þeir voru 

að störfum. 

   Uppeldisskilyrði seiða voru metin eftir ákveðnu kerfi sem þróað hefur verið á 

Veiðimálastofnun (Þórólfur Antonsson 2000).  Tekin voru snið á 14 stöðum (tafla 1) 

þar sem metinn er grófleiki botnsins, dýpi og breidd árinnar mælt.  Út frá þessu eru 

reiknaðar s.k. framleiðslueiningar sem taka bæði til gæða og stærðar botnflatar 

árinnar, sjá nánar lýsingu Þórólfs Antonssonar (2000). 

   Loks var í rannsóknarferðinni mælt sýrustig, leiðni og hitastig á 6 stöðum í ánum í 

Reyðarfirði. 

 

Niðurstöður 

Efnamælingar 

Á vatnasviði Sléttuár var sýrustig (pH) mjög svipað á öllum sýnatökustöðum eða frá 

7,8-8,0 (tafla 2).  Leiðni, sem stendur í rétt hlutfalli við magn uppleystra næringarsalta 

í vatninu, var á bilinu 26,6-31,5 µS/cm í vatnakerfi Sléttuár, nema í Króará þar sem 

gildið var heldur lægra eða 19,9 µS/cm.  Hitastig í þessum ám var þennan dag frá 

7,9°C og upp í 9,2°C.  Hitafarið er mjög háð lofthita og því segja mælingar einn dag 

lítið um hitafar ánna nema til samanburðar á milli staða. 

   Í Norðurá var pH 7,2 eða nokkru lægra gildi en í Sléttuá.  Leiðni var þar á hinn 

bóginn meiri eða 36,5  µS/cm en hitastig svipað (tafla 2). 

 

Botnmat 

Við mat á botni ánna m.t.t. uppeldisskilyrða var þeim skipt niður í fjögur svæði (1. 

mynd).  Miðað var við að þau svæði væru nokkuð einsleit, þó oftast sé um stigul að 

ræða frá grófari botni ofarlega í ám til fíngerðari botns neðarlega í ám.  Alls var 

botnflötur allra ánna 210.635 m2 á fiskgengum hlutum þeirra og í heild 7.880 

framleiðslueiningar (tafla 3).  Af þessum framleiðslueiningum voru 18,9% á svæði I, 

38,7% á svæði II, 19,1% á svæði III og 23,3% á svæði IV. 

Seiðabúskapur 

Það er skemmst frá að segja að eingöngu fundust bleikjuseiði í öllum ánum.  Í 

Fagradalsá veiddust fjórir árgangar bleikju frá 0+ til 3+ (tafla 4 og 2. mynd).  Yngri 

seiðin fundust á neðri stöðinni (I-d) í Fagradalsá en eldri seiðin á efri stöðinni (I-b).  Í 

Áreyjará voru einnig fjórir árgangar þó lítið fyndist af hverjum.  Annars staðar í 

Sléttuá og Stuðlaá var lítill þéttleiki bleikjuseiða, en þó fannst eitthvað á hverri stöð 

(2. mynd).   Á efri stöðinni í Norðurá (IV-a) voru nokkur eins árs seiði og eitt tveggja 

ára seiði, en á mótum Norðurár og Njörvadalsár var mikið um 0+ seiði og einnig 

nokkuð af 1+ seiðum.  Almennt var samt þéttleiki seiða lágur í ánum í Reyðarfirði og 

því voru niðurstöður teknar saman fyrir allar stöðvar og þéttleiki reiknaður á hverja 

100m2 botnflatar.  Þá kom í ljós að vorgömlu seiðin (0+) voru 1,67 /100m2, eins árs 

seiðin 0,74, tveggja ára 0,59 og þriggja ára 0,39 seiði á hverja 100m2 botnflatar (tafla 

4). 

   Meðallengd yngstu seiðanna var 4,4 cm og meðalþyngd 0,9 g. Hjá 1+ seiðum var 

meðallengd 8,6 cm og meðalþynd 6,9 g; hjá 2+ seiðum 13,7 cm og 31,7 g og loks hjá 

3+ seiðum 17,0 cm og 59,8 g (tafla 4).  Holdastuðull var lægstur hjá yngstu seiðunum 

en hæstur hjá tveggja og þriggja ára seiðum. 

   Rykmýslirfur voru afgerandi algengasta fæðan eða 97,8% rúmmáls allrar fæðu.  

Aðrir fæðuhópar voru rykmýspúpur 1,1%, vorflugulirfur, bitmýslirfur og 

hrossaflugulirfur með 0,3% hver og ógreinanleg fæða 0,2%. 

   Meðallengd þeirra tveggja sjógengnu bleikja sem sýni náðust af var 33,8 cm og 

aldur þeirra beggja þrjú ár. 

 

Smádýralíf á árbotni 

Þéttleiki botndýra mældist lægstur í Norðurá (2120 dýr á fermetra), en var örlítið 

meiri í Fagradalsá (2572 dýr á fermetra).  Í Sléttuá og Stuðlaá var þéttleiki botndýra 

hinsvegar mun meiri en í áðurnefndum ám (8868 og 7900 dýr á fermetra) (töflur 5-8 

og 3. mynd).  Rykmý var ríkjandi botndýr, mælt í fjölda, í öllum straumvötnunum.  Á 

milli 80 og 94% allra botndýra tilheyrðu þessari ætt skordýra.  Af öðrum 

botndýrahópum sem komu fyrir má nefna liðorma (Oligochaeta) sem tilheyrðu 

tveimur ættum, Tubificidae og Naidae, öllu meira fannst að einstaklingum innan 

síðari ættarinnar.  Vatnamaurar (Acarina) fundust í öllum ánum, en mest af þeim 

fannst í Norðurá.  Nokkuð fannst af lirfum lúsmýsins (Ceratopogonidae) á öllum 

stöðvunum, mest var í Stuðlaá.  Ein tegund bitmýs, meyjarmý (Prosimulium 

ursinum), fannst á öllum stöðvunum, nema í Norðurá.  Krabbadýr (Copepoda og 

Ostracoda) fundust á öllum stöðvunum.  Einn einstaklingur steinflugutegundarinnar 

Capnia vidua fannst í Norðurá.  Lirfur strandflugunnar (Clinocera stagnalis) voru á 

tveimur stöðvum, í Sléttuá og Stuðlaá og lirfur lækjarflugunnar (Limnophora riparia) 

fundust á öllum stöðvunum nema í Stuðlaá.  Aðrir hópar voru afar sjaldgæfir t.d. 

fannst eitt eintak af skortítu (Hemiptera) í Sléttuá, stökkmor (Collembola) kom fyrir 

einu sinni og þráðormar (Nematoda) tvisvar, en líklegt er að fjöldi þessara hópa sé 

stórlega vanmetinn vegna smæðar sinnar. 

Fjöldi flokkunareininga (tegunda, ættkvísla, ættbálka o.s.frv.) var mestur í Sléttuá 

(20 af 24) en minnstur í Fagradalsá (16 af 24) (3. mynd).  Alls fundust 24 

flokkunareiningar samtals í öllum fjórum straumvötnunum, tólf af þeim komu fyrir á 

öllum stöðvunum en fimm komu bara fyrir á einni af fjórum stöðvum þar sem 

botndýrum var safnað.  Þetta voru rykmýstegundirnar: Orthocladius oblidens 

(Norðurá) og Micropsectra atrofasciata (Fagradalsá), steinflugutegundin Capnia 

vidua (Norðurá) auk fulltrúa tveggja skordýraættbálka, stökkmor og skortíta, sem 

báðir fundust í Sléttuá.  Þrátt fyrir að þéttleiki og fjöldi flokkunareininga hafi mælst 

mestur í Sléttuá, verður vart annað séð en botndýralífið þar sé fremur einsleitt.  

Rykmýstegundin, Diamesa bertrami, var ríkjandi á þessari stöð, en 72% af öllum 

botndýrum sem fundust á stöðinni heyrðu til tegundarinnar.  Lífríki Fagradalsár og 

Stuðlaár var einnig fremur einsleitt, þar sem hlutdeild þriggja fjölliðuðust tegundanna 

af heildarþéttleika dýra var 64,7% og 58,7% (4. mynd).  Þrjár algengustu tegundirnar í 

Norðurá voru samanlagt 46,1% af heildarþéttleika botndýra.  Niðurstöðurnar sýna 

ennfremur að Diamesa-ættkvíslin var alsráðandi í Sléttuá og Stuðlaá (90% og 77%), 

en tegundir innan undirættarinnar Orthocladiinae voru allsráðandi í hinum 

straumvötnunum, Fagradalsá (71%) og Norðurá (62%) (5. mynd).  Í Fagradalsá var 

það einkum ættkvíslin Thienemanniella sem var áberandi, en í Norðurá má segja að 

hlutdeild mismunandi tegunda hafi verið mun jafnari en í öðrum straumvötnum sem 

skoðuðu voru á svæðinu.  

 

Umræða 

Efnainnihald vatns í ám er lykilatriði í frjósemi þeirra í lífrænni framleiðslu.  Sýnt 

hefur verið fram á samhengi berggrunnsins sem vatnið rennur um og efnainnihald 

þess (Sigurður Guðjónsson 1991).  Á jarðfærðilega yngstu svæðum landsins er bergið 

gljúft og auðveðrað.  Þar leysast upp næringarsölt í vatninu sem um slík jarðlög 

rennur.  Leiðni vatnsins mælist þar oft á bilinu 90-120 µS/cm.  Jarðvegur og gróðurfar 

hefur líka sitt að segja.  Vatn sem rennur um heiðavotlendissvæði er lengi á leiðinni 

um mýradrög og vötn sem einkennandi er á þeim svæðum.  Leiðni í ám sem koma af 

heiðavotlendi er á bilinu 60-100 µS/cm.  Ár sem koma af elstu blágrýtishlutum 

landsins þar sem berggrunnur er þéttur, landslag fjalllent og stutt frá fjalli til fjöru eru 

ófrjósömustu ár landsins.  Leiðni vatnsins er þar oft á bilinu 20-50µS/cm.  Árnar í 

Reyðarfirði eru dæmigerðar fyrir síðastnefnda flokkinn.  Hitafar og lengd ánna hefur 

einnig mikið að segja um hvernig þörungar geta nýtt sér næringarefnin úr vatninu.  

Við hærra hitastig (upp að vissu marki) ganga líffræðilegir ferlar hraðar fyrir sig og 

vöxtur lífveranna verður örari. 

   Þær þrjár tegundir laxfiska, lax, urriði og bleikja, sem hérlendis lifa, finna sér 

kjörlendi að hluta til eftir frjósemi og hitafari ánna.  Einnig er mikill munur á milli 

landshluta í lífssögu laxfiskanna sem skapast af umhverfisskilyrðum á hverju svæði 

(Þórólfur Antonsson 1998).  Lax er ríkjandi tegund á frjósömustu svæðunum en 

bleikja er eina tegundin sem getur lifað á rýrustu svæðunum.  Einnig hefur bleikja, líkt 

og hinir laxfiskarnir, eiginleika til þess að ganga til sjávar eftir eins til tveggja ára veru 

í ánni sem seiði (Ingi Rúnar Jónsson 1994).  Í sjónum eru auðugari fæðuskilyrði og 

fiskurinn vex mun hraðar, sem aftur eykur frjósemi hans og möguleika hans til að 

koma afkvæmum sínum áfram til næstu kynslóðar. 

   Þetta er sett hér fram þar sem árnar í Reyðarfirði eru einkennandi fyrir þann flokk áa 

sem á uppruna sinn í blágrýtisfjöllum, eru stuttar, hlýna seint og hafa lága leiðni.  

Bleikja er ríkjandi fisktegund í ánum og hluti hennar (sennilega stór hluti) nýtir sér 

það að ganga til sjávar eftir u.þ.b. tveggja ára veru í ánni sem seiði.  En það er einmitt 

það sem gerir framleiðslu árinnar meiri af fullorðnum, veiðanlegum fiski að ekki er 

eins þétt sett á garðann í ánni og samkeppni við smærri seiðin minnkar.  Einnig eru 

þau smádýr (mest rykmýslirfur) sem seiðin lifa á það smásæ að fiskur myndi aldrei 

geta náð verulegri stærð ef það yrði aðalfæðan.  Þessu til staðfestu má sjá að nokkrir 

þeirra fiska sem fengust í rafveiðum í Fagradalsá voru þriggja ára og kynþroska.  

Stærð þessara fiska var 16-19 cm en þær tvær sjógengnu bleikjur sem sýni voru tekin 

af voru jafn gamlar þessum fiskum, en 32 og 36 cm að stærð og auk þess ókynþorska.  

   Inn í þess mynd fellur botnmatið einnig.  Það hefur sýnt sig að þar sem lifa saman 

bleikja og lax í ám að bleikja heldur sig meira á lygnari og fíngerðari köflum í ánum 

en lax í stríðari og grófari köflunum.  Þar sem bleikja er einráð líkt og í ánum í 



 10

Reyðarfirði, er meira af stærri og eldri seiðum á grófara undirlagi þar sem straumur er 

heldur meiri en smærri seiði halda sig á fíngerðari botni og lygnari svæðum.  

Botnmatið gefur einnig þá mynd að botn ánna er grófari þar sem þær koma úr 

giljunum og síðan verður möl meira ríkjandi eftir að niður á sléttlendið er komið.  

   Hafa ber í huga við túlkun gagnanna úr botnsýnunum að þrátt fyrir endurtekna 

sýnatöku í hverju straumvatni, fór sýnatakan einungis fram á einni stöð í hverju 

þeirra.  Ennfremur lýsa niðurstöðurnar einungis ástandinu eins og það var í ágúst, en 

flugtími mismunandi skordýrategunda er mjög misjafn og því líklegt að hlutur sumra 

tegunda sé vanmetin í samfélagsheildinni.  Tvö straumvatnanna bera þess merki að 

vera undir áhrifum snjó- eða jökulbráðnunar, sveiflna í hitastigi eða rennsli, það eru 

Sléttuá og Stuðlaá.  Í báðum ánum var ættkvíslin Diamesa ríkjandi, en þessi ættkvísl 

er m.a. einkennandi fyrir jökulár eða ár sem renna af næringarsnauðum eða 

hrjóstrugum vatnasviðum (Jón S. Ólafsson o.fl. 2000, Gísli Már Gíslason o.fl. 1999).  

Á hinn bóginn bera Fagradalsá og sér í lagi Norðurá þess merki að umhverfisþættir 

s.s. hitastig, rennsli sé stöðugra og næringarefnaframboð sé meira en í Sléttu og 

Stuðlaá, því þar eru tegundir sem að jafnaði eru algengar í lindám eða neðarlega í 

jökulám og dragám (Gísli Már Gíslason o.fl. 1999).  Þéttleiki botndýra segir ekki alla 

söguna, þar sem taka verður tillit til uppbyggingar samfélagsins í heild þegar meta 

skal fyrirhugaðar umhverfisbreytingar.  Þéttleikinn, einn sér, getur breyst mjög mikið 

bæði í tíma og rúmi, einkum vegna mismunandi lífsferla skordýra.  Til að mynda 

getur þéttleiki botndýra hundraðfaldast rétt eftir varp mýflugna, á meðan fyrsta stig 

mýlirfa er að koma sér fyrir á botninum.  Afföll þessara lirfa, frá því þær klekjast úr 

eggjum um 1mm langar í það að verða allt að tíu millímetra að lengd (fjórða stig), 

geta verið mjög mikil (Tokeshi 1995, Sigurður S. Snorrason o.fl. 2000).   

   Það er ljóst að stórframkvæmdum á borð við álver, með tilheyrandi vegagerð og 

jafnvel jarðgangagerð fylgir mikil röskun.  Hluti af því nær til ánna á viðkomandi 

landssvæði þar sem oft er seilst til þess að taka efni úr ám eða áreyrum. Komi til þess 

í Reyðarfirði er mikilvægt að raska ekki botni ánna ofantil þar sem mikilvægustu 

uppeldisskilyrðin eru.  Um miðbik dalsins þar sem árnar Stuðlaá og Fagradalsá 

sameinast hafa árnar runnið víðar um og myndað flæmi sem eru áreyrar.  Hægt er að 

ná töluverðu af efni þar án þess að skaða mikið lífríki ánna.  Hafa ætti þó samráð við 

sérfræðinga þar um svo og auðvitað landeigendur. 

Árheiti Svæði/stöð Efnamælingar Botnmat Rafveiðar Botnsýni

Fagradalsá I-a X
Fagradalsá I-b X X
Fagradalsá I-c X
Fagradalsá I-d X X X X
Áreyjará/Stórilækur I-e X X X

Sléttuá II-a X
Sléttuá II-b X X X X
Sléttuá II-c X X

Skógdalsá III-a X
Skógdalsá III-b X
Stuðlaá III-c X
Stuðlaá III-d X X X X
Króará III-e X

Norðurá IV-a X X X X
Norðurá IV-b X
Norðurá/Njörvadalsá IV-c X X

Tafla 1.  Yfirlit um sýnatökur úr ám í Reyðarfirði (18. til 19. ágúst 2000).

Stöð Leiðni (µS/cm) pH Hitastig (°C)

Fagradalsá I-d 28,2 7,8 7,9
Áreyjará/Stórilækur I-e 31,5 7,8
Sléttuá II-b 29,9 7,7 9,2
Stuðlaá III-d 26,6 7,7 8,6
Króará III-e 19,9 8,0 8,2
Norðurá IV-a 36,5 7,2 9,0

Mean Mean Condition Density

Age Number length(cm) weigth (gr) factor number/100m2

0+ 34 4,4 0,9 0,97 1,67
1+ 15 8,6 6,9 1,03 0,74
2+ 12 13,7 31,7 1,16 0,59
3+ 8 17,0 59,8 1,16 0,39

Tafla 4. Lengd, þyngd, holdastuðull og þéttleiki bleikjuseiða eftir aldri í ám við Reyðarfjörð í ágús
2000, auk meðallengdar tveggja stangveiddra bleikja.

Tafla 2.  Leiðni, sýrustig og hitastig þann 19. ágúst 2000 í ám í Reyðarfirði.

Tafla 5.  Niðurstöður á þéttleikamælingum og tegundasamsetningu botndýra í Fagradalsá í 
Reyðarfirði 18. ágúst 2000.  Fyrsti dálkurinn sýnir niðurstöður fyrir sparksýni, summa 
tveggja sýna, annar dálkurinn sýnir meðaltöl fyrir þéttleika botndýra og þriðji dálkurinn 
sýnir staðalfrávik meðaltala fimm steinasýna.

Sparksýni
Summa Meðaltal Staðalfrávik

Safnhópur (Taxa) n:2 n:5
DIPTERA
CHIRONOMIDAE - Lirfur 168 2203 517
Diamesinae
Diamesa bohemani / zernyi 21 240 134
Diamesa bertrami / latitarsis  gr. 1 76 89
Diamesa bertrami 32 182 167
Diamesa sp. 3 0 0
Orthocladiinae
Eukiefferiella claripennis 2 14 32
Eukiefferiella minor 15 508 145
Orthocladius (O.) frigidus 9 434 233
Orthocladius (O.) oblidens 0 0 0
Rheocricotopus effusus 9 14 32
Thienemanniella sp. 75 723 347
Orthocladiinae (ógreind) 0 11 26
Chironominae
Micropsectra atrofasciata 1 0 0
CHIRONOMIDAE - Púpur (ógr.) 9 142 63
CHIRONOMIDAE - Flugur (ógr.) 0 11 26
SIMULIIDAE 
Prosimulium ursinum  - Lirfur 0 0 0
                         "            Púpur 1 7 16
                         "            Flugur 0 0 0
CERATOPOGONIDAE - Lirfur 16 22 32
EMPIDIDAE
Clinocera stagnalis  - Lirfur 0 0 0
MUSCIDAE
Limnophora riparia  - Lirfur 2 7 16
Ógr. Diptera - Lirfur 0 0 0
          "           Púpur 0 0 0
         "            Flugur 0 0 0
PLECOPTERA
Capnia vidua  - Gyðlur 0 0 0
COLLEMBOLA 0 0 0
HEMIPTERA 0 0 0
ACARINA 2 44 61
OSTRACODA 3 0 0
COPEPODA 0 15 21
OLIGOCHAETA 34 0 0
NAIDAE 0 102 165
TUBIFICIDAE 0 19 27
NEMATODA 0 0 0
Heildarþéttleiki botndýra 2573 529

Fagradalsá - Id

Steinasýni (fjöldi m-2)

Tafla6.  Niðurstöður á þéttleikamælingum og tegundasamsetningu botndýra í Sléttuá í 
Reyðarfirði 19. ágúst 2000.  Fyrsti dálkurinn sýnir niðurstöður fyrir sparksýni, summa 
tveggja sýna, annar dálkurinn sýnir meðaltöl fyrir þéttleika botndýra og þriðji dálkurinn 
sýnir staðalfrávik meðaltala fimm steinasýna.

Sparksýni
Summa Meðaltal Staðalfrávik

Safnhópur (Taxa) n:2 n:5
DIPTERA
CHIRONOMIDAE - Lirfur 161 8007 974
Diamesinae
Diamesa bohemani / zernyi 2 145 324
Diamesa bertrami / latitarsis  gr. 0 925 889
Diamesa bertrami 35 6410 673
Diamesa sp. 2 192 430
Orthocladiinae
Eukiefferiella claripennis 0 36 80
Eukiefferiella minor 0 93 93
Orthocladius (O.) frigidus 1 41 65
Orthocladius (O.) oblidens 0 0 0
Rheocricotopus effusus 0 11 24
Thienemanniella sp. 24 144 183
Orthocladiinae (ógreind) 0 11 24
Chironominae
Micropsectra atrofasciata 0 0 0
CHIRONOMIDAE - Púpur (ógr.) 11 291 129
CHIRONOMIDAE - Flugur (ógr.) 0 10 23
SIMULIIDAE 
Prosimulium ursinum  - Lirfur 0 12 27
                         "            Púpur 0 216 212
                         "            Flugur 0 0 0
CERATOPOGONIDAE - Lirfur 57 11 25
EMPIDIDAE
Clinocera stagnalis  - Lirfur 1 0 0
MUSCIDAE
Limnophora riparia  - Lirfur 0 11 25
Ógr. Diptera - Lirfur 0 0 0
          "           Púpur 0 0 0
         "            Flugur 0 32 29
PLECOPTERA
Capnia vidua  - Gyðlur 0 0 0
COLLEMBOLA 0 10 22
HEMIPTERA 0 11 25
ACARINA 2 11 24
OSTRACODA 6 0 0
COPEPODA 8 0 0
OLIGOCHAETA 108 246 228
NAIDAE 0 0 0
TUBIFICIDAE 1 0 0
NEMATODA 0 0 0
Heildarþéttleiki botndýra 8869 1012

Sléttuá - IIb

Steinasýni (fjöldi m-2)

Tafla 7.  Niðurstöður á þéttleikamælingum og tegundasamsetningu botndýra í Stuðlaá í 
Reyðarfirði 19. ágúst 2000.  Fyrsti dálkurinn sýnir niðurstöður fyrir sparksýni, summa 
tveggja sýna, annar dálkurinn sýnir meðaltöl fyrir þéttleika botndýra og þriðji dálkurinn 
sýnir staðalfrávik meðaltala fimm steinasýna.

Sparksýni
Summa Meðaltal Staðalfrávik

Safnhópur (Taxa) n:1 n:5
DIPTERA
CHIRONOMIDAE - Lirfur 217 6522 2649
Diamesinae
Diamesa bohemani / zernyi 6 778 908
Diamesa bertrami / latitarsis  gr. 20 189 318
Diamesa bertrami 74 3000 3031
Diamesa sp. 0 73 164
Orthocladiinae
Eukiefferiella claripennis 0 51 72
Eukiefferiella minor 7 146 261
Orthocladius (O.) frigidus 7 24 33
Orthocladius (O.) oblidens 0 0 0
Rheocricotopus effusus 13 122 272
Thienemanniella sp. 9 76 134
Orthocladiinae (ógreind) 0 0 0
Chironominae
Micropsectra atrofasciata 0 0 0
CHIRONOMIDAE - Púpur (ógr.) 22 151 38
CHIRONOMIDAE - Flugur (ógr.) 1 45 63
SIMULIIDAE 
Prosimulium ursinum  - Lirfur 0 0 0
                         "            Púpur 0 144 139
                         "            Flugur 0 0 0
CERATOPOGONIDAE - Lirfur 28 136 206
EMPIDIDAE
Clinocera stagnalis  - Lirfur 1 0 0
MUSCIDAE
Limnophora riparia  - Lirfur 0 0 0
Ógr. Diptera - Lirfur 0 0 0
          "           Púpur 0 0 0
         "            Flugur 0 0 0
PLECOPTERA
Capnia vidua  - Gyðlur 0 0 0
COLLEMBOLA 0 0 0
HEMIPTERA 0 0 0
ACARINA 0 10 23
OSTRACODA 4 10 23
COPEPODA 2 21 46
OLIGOCHAETA 150 861 1111
NAIDAE 0 0 0
TUBIFICIDAE 1 0 0
NEMATODA 1 0 0
Heildarþéttleiki botndýra 7901 3841

Stuðlaá - IIId

Steinasýni (fjöldi m-2)

Tafla 8.  Niðurstöður á þéttleikamælingum og tegundasamsetningu botndýra í Norðurá í 
Reyðarfirði 18. ágúst 2000.  Fyrsti dálkurinn sýnir niðurstöður fyrir sparksýni, summa 
tveggja sýna, annar dálkurinn sýnir meðaltöl fyrir þéttleika botndýra og þriðji dálkurinn 
sýnir staðalfrávik meðaltala fimm steinasýna.

Sparksýni
Summa Meðaltal Staðalfrávik

Safnhópur (Taxa) n:1 n:5
DIPTERA
CHIRONOMIDAE - Lirfur 58 1703 387
Diamesinae
Diamesa bohemani / zernyi 5 258 179
Diamesa bertrami / latitarsis  gr. 0 103 104
Diamesa bertrami 0 0 0
Diamesa sp. 0 0 0
Orthocladiinae
Eukiefferiella claripennis 3 173 92
Eukiefferiella minor 4 415 344
Orthocladius (O.) frigidus 0 303 264
Orthocladius (O.) oblidens 7 114 99
Rheocricotopus effusus 4 0 0
Thienemanniella sp. 2 151 56
Orthocladiinae (ógreind) 0 29 27
Chironominae
Micropsectra atrofasciata 0 0 0
CHIRONOMIDAE - Púpur (ógr.) 4 9 21
CHIRONOMIDAE - Flugur (ógr.) 0 0 0
SIMULIIDAE 
Prosimulium ursinum  - Lirfur 0 0 0
                         "            Púpur 0 0 0
                         "            Flugur 0 0 0
CERATOPOGONIDAE - Lirfur 8 9 19
EMPIDIDAE
Clinocera stagnalis  - Lirfur 0 0 0
MUSCIDAE
Limnophora riparia  - Lirfur 1 0 0
Ógr. Diptera - Lirfur 0 0 0
          "           Púpur 0 0 0
         "            Flugur 0 9 19
PLECOPTERA
Capnia vidua  - Gyðlur 1 0 0
COLLEMBOLA 0 0 0
HEMIPTERA 0 0 0
ACARINA 12 152 150
OSTRACODA 38 72 61
COPEPODA 4 17 24
OLIGOCHAETA 94 151 115
NAIDAE 0 0 0
TUBIFICIDAE 0 0 0
NEMATODA 1 0 0
Heildarþéttleiki botndýra 2120 492

Norðurá - IVa

Steinasýni (fjöldi m-2)

Allar stöðvar saman í ám í Reyðarfirði

0

2

4

6

8

10

12

14

3 4 5 6 7 8 9 10 11 12 13 14 15 16 17 18 19 20

Lengd (cm)

F
jö

ld
i

2. mynd.  Lengdardreifing bleikjuseiða á níu stöðvum í ám í Reyðarfirði (18. til 19. ágúst 2000) og 
myndinni neðst til hægri eru allar stöðvarnar teknar saman.

Straumvatn - stöðvar

Fagradalsá - Id Sléttuá - IIb Stuðlaá - IIId Norðurá - IVa

2. mynd.  Þéttleiki botndýra alls (svartar súlur) og rykmýs 
(lirfur, púpur og fullorðnar flugur; gráar súlur). Sýnd eru staðalfrávik
meðaltala fimm sýna.  Einnig er fjölbreytileiki botndýra 
(fjöldi flokkunareininga eða "taxa") sýndur fyrir hverja stöð (fylltir rauðir hringir). 

3.mynd. 



 22

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

Straumvatn - stöð

Fagradalsá - Id Sléttuá - IIb Stuðlaá - IIId Norðurá - IVa

3. mynd. Hlutfallslegur þéttleiki botndýra á hverri stöð.  Diamesinae og Orthocladiinae eru
undirættir rykmýs (Chironomidae).

4.mynd. 

Straumvatn - stöð

Fagradalsá - Id Sléttuá - IIb Stuðlaá - IIId Norðurá - IVa

4. mynd.  Þéttleiki þriggja algengustu hópanna á hverri stöð.  Ofan við súlurnar er
hlutfall þessara þriggja hópa miðað við heildarþéttleika allra botndýra á viðkomandi stöð.  
Skýringar á skamstöfunum: Thie; Thienemanniella sp., Emin; Eukiefferiella minor, Ofri; 
Orthocladius frigidus, Dber; Diamesa bertrami, Dber/lat; Diamesa bertrami/latitarsis, 
Dboh/zer; Diamesa bohemani/zernyi; Olig; Oligochaeta.

